
JAKARTA, 20 Sep 17 - Panglima Tentera Udara, YBhg
Jen Tan Sri Dato’ Sri Hj Affendi bin Buang TUDM dalam
rangka lawatan rasminya ke Indonesia telah
dianugerahkan Sayap Penerbangan Kehormat dari
Tentera Nasional Indonesia-Angkatan Udara (TNI-AU)
yang disempurnakan oleh Kepala Staf TNI-AU, Marsekal
TNI Hadi Tjahjanto di Markas Besar hari ini.

Terdahulu, ketibaan Panglima Tentera Udara disambut
dengan penuh istiadat ketenteraan menerusi perbarisan
Kawalan Kehormatan Utama di hadapan Markas Besar
TNI-AU sebelum melakukan kunjungan hormat ke atas
Kepala Staf TNI-AU.

Marsekal TNI Hadi Tjahjanto sebelum ini turut menerima
Sayap Penerbangan Kehormat dari TUDM ketika lawatan
rasminya pada 12 Apr yang lalu. Lawatan ini secara tidak
langsung dapat mengeratkan lagi hubungan diplomasi
pertahanan yang telah wujud sekian lama khususnya
antara TUDM dan TNI-AU.

